
Kajian ini bertujuan untuk membangunkan saiz pakaian kanak-kanak berumur 6 tahun.
Masalah seperti sukar untuk mendapatkan pakaian padan yang disebabkan tiada saiz
pakaian yang berteraskan ukuran antropometri kanak-kanak Malaysia menyebabkan
kajian ini perlu dilakukan. Kajian ini dijalankan di 15 buah pra sekolah kelolaan Ke-
menterian Pendidikan Malaysia (KPM) bagi proses pengambilan ukuran antropometri
dan 15 buah pra sekolah yang sama bagi proses pengujian saiz pakaian. Terdapat tiga
kali pengumpulan data yang dilakukan ke atas responden yang berbeza. Bagi pengum-
pulan data antropometri, seramai 198 orang responden lelaki dan 187 orang responden
perempuan terdiri daripada etnik Melayu, Cina dan India yang terlibat dalam kajian ini.
Bagi proses penilaian pakar, seramai 40 orang pakar yang mempunyai pendidikan for-
mal dalam bidang pembuatan pakaian terlibat dalam kajian ini. Bagi proses pengujian
saiz pakaian, seramai 191 orang kanak-kanak lelaki dan 187 orang kanak-kanak per-
empuan terlibat dalam proses ini. Data yang dikumpul dianalisis menggunakan perisian
Statistical Package For Science Social (SPSS) versi 17 bagi mendapatkan nilai
peratusan, kekerapan, purata dan sisihan piawai. Bagi meneliti perbezaan ukuran antara
jantina dan lokasi, ujian-t sampel tidak bersandar telah digunakan. Bagi meneliti
perbezaan ukuran antropometri antara etnik, analisis varian (ANOVA) menggunakan
ujian Tukey telah dijalankan. Analisis kluster pula telah digunakan untuk mengklasifi-
kasikan bentuk badan kepada tiga saiz badan iaitu kecil, sederhana dan besar. Bagi
mengenal pasti ukuran-ukuran horizontal yang mempengaruhi setiap saiz pakaian,
Analisis Komponen Prinsip (PCA) telah digunakan.

Berdasarkan analisis deskriptif, ukuran antropometri responden mengikut jantina dan
etnik dapat dikenal pasti. Hasil ujian-t menunjukkan terdapat enam ukuran yang
mempunyai perbezaan antara jantina. Ukuran-ukuran tersebut ialah berat (t=0.976,
p=-041), lilitan dada (t=0.452, p=0.021), panjang tepi luar (t=0.045, p=0.036), panjang
belakang tengah (t=0.924, p=0.021), panjang tepi dalam (t=0.013, p=0.029), dan pan-
jang bahu ke bahu (t=0.894, p=0.036). Sementara itu, terdapat sembilan ukuran antro-
pometri yang mempunyai perbezaan antara lokasi. Ukuran-ukuran tersebut ialah berat
(t=0.44, p=0.02), lebar badan hadapan (t=0.17, p=0.17), lilitan paha (t=0.127,
p=0.008), tinggi (t=0.475, p=0.000), panjang belakang tengah (t=0.900, p=0.000), pan-
jang leher ke lutut (t=0.420, p=0.030), panjang tepi luar (t=0.889, p=0.000), panjang
bahu ke bahu (t=0.137, p=0.000) dan lilitan pergelangan kaki (t=0.317, p=0.032).



Hasil analisis ujian ANOVA menunjukkan terdapat 13 ukuran yang mempunyai
perbezaan antara etnik. Ukuran-ukuran tersebut ialah tinggi [F(2,382)=6.070, p=0.003],
panjang leher ke lutut [F(2,382)=5.950, p=0.003], panjang leher ke pinggang
[F(2,382)=3.345, p= 0.036], panjang pinggang ke lutut [F(2,382)=7.500, p=0.001],
tinggi lutut [F(2,382)=12.463, p=0.000], panjang tepi luar [F(2,382)=8.613, p=0.000],
panjang lengan luar [F(2,382)=6.23, p=0.002], lilitan lubang lengan [F(2,382)=4.768,
p=0.009], lilitan pergelangan kaki [F(2,382)=9.668, p=0.000], lebar badan hadapan
[F(2,382)=13.920, p=0.000], lilitan pergelangan tangan [F(2,382)=7.432, p=0.001] dan
panjang belakang tengah [F(2,382)=6.68, p=0.001].

Analisis kluster kaedah K-means telah dijalankan ke atas responden lelaki dan respond-
en perempuan. Hasil analisis kluster bagi responden lelaki bagi ukuran vertikal iaitu
ukuran tinggi kluster 1 atau besar ialah 119.46 cm, kluster 2 atau sederhana ialah
116.46 cm dan kluster 3 atau kecil ialah 109.35 cm. Seramai 9.1 % responden lelaki
berada pada kluster 1, seramai 40.9 % berada pada kluster 2 dan seramai 50 % berada
pada kluster 3. Hasil analisis kluster bagi perempuan pula didapati ukuran tinggi bagi
kluster 1 atau sederhana ialah 117.59 cm, kluster 2 atau kecil ialah 110.14 c¢cm dan klus-
ter 3 atau besar ialah 121.35 cm. Seramai 28.9 % responden perempuan berada pada
kluster 1, 65.2 % pada kluster 2 dan 5.9 % berada pada kluster 3.

Hasil PCA mendapati ukuran lilitan dada merupakan ukuran horizontal yang penting
bagi setiap jenis saiz pakaian yang dibangunkan bagi lelaki dan perempuan dalam
pembuatan pakaian atas iaitu baju. Bagi ukuran horizontal yang mempengaruhi pembu-
atan pakaian bawah iaitu seluar pula, didapati ukuran lilitan punggung adalah ukuran
yang dominan untuk saiz S perempuan dan saiz M lelaki. Ukuran lilitan pinggang
mempengaruhi saiz-saiz lain selain yang dua saiz yang disebut sebelum ini.

Kesimpulannya, proses-proses dalam kajian ini boleh membangunkan saiz pakaian
yang dapat memenuhi sejumlah besar pengguna kanak-kanak berumur 6 tahun. Saiz
pakaian yang pembangunannya berdasarkan pengukuran antropometri boleh mening-
katkan kepuasan pengguna dalam memilih dan membeli pakaian di pasaran Malaysia.
Kualiti sesuatu pakaian itu terletak pada elemen padan pada pakaian. Oleh yang
demikian, ukuran antropometri yang tepat dan terkini perlu diambil bagi mem-
bangunkan saiz pakaian yang padan.

The objective of the study is to develop garment sizing for children aged 6 years old.
The difficulty of finding fitting garment based on anthropometric measurement among
children in Malaysia led to the implementation of this study. To gather anthropometric
measurements, the study was conducted in 15 pre-schools under the Ministry of Educa-
tion Malaysia (KPM) and same 15 pre-schools were also used to test the garment sizing
based on the result of the study. The data was also collected in three phases from dif-
ferent respondents. Respondents of the study consisted of 198 boys and 187 girls from
Malay, Chinese and Indian ethnics for anthropometric measurements. There were 40
experts with formal education in the clothing construction were involved in this re-
search to evaluate the process of this study. There were 191 boys and 187 girls were
involved in the garment size testing process. Descriptive statistical analyses of the
gathered were performed using software Statistical Package For Science Social (SPSS)
versi 17 to get value of percentage, frequency, average and standard deviataion.
Independent t-test statistical analysis were used to see the differences interms of
measurement between gender and location while ANOVA statistical analysis (using
Tukey analysis) were used to measure the differences of anthropometric measurement
between ethnic. Cluster analysis were also used to clasify the findings into three sizes
which is small, medium and large body size. Principal Component Analysis were
applied to identify horizontal measurement that influences every garment sizes.

From descriptive analysis, anthropometric measurement of the respondents according
to gender and ethnic were identified. T-test statistical analysis showed six differences
in measurement based on gender. The measurements were weight (t=0.976, p=.041),
chest circumference (t=0.452, p=0.021), side seam length (t=0.045, p=0.036), centre
back length (t=0.924, p=0.021), inside seam length (t=0.013, p=0.029) and shoulder to
shoulder length (t=0.894, p=0.036). Meanwhile findings showed nine anthropometric
differences based on location identified as weight (t=0.44, p=0.02), front body width
(t=0.17, p=0.17), thigh circumference (t=0.127, p=0.008), height (t=0.475, p=0.000),
centre back length (t=0.900, p=0.000), neck to knee length (t=0.420, p=0.030), side
seam length (t=0.889, p=0.000), shoulder to shoulder length (t=0.137, p=0.000) and
ankle circumference (t=0.317, p=0.032).



Findings from ANOVA statistical analysis depicted thirteen differences in
measurement among ethnics which were height [F(2,382)=6.070, p=0.003], neck to
knee length [F(2,382)=5.950, p=0.003], neck to waist length [F(2,382)=3.345, p=
0.036], waist to knee length [F(2,382)=7.500, p=0.001], knee height [F(2,382)=12.463,
p=0.000], side seam length [F(2,382)=8.613, p=0.000], side arm length
[F(2,382)=6.23, p=0.002], arm pit circumference [F(2,382)=4.768, p=0.009], ankle
circumference [F(2,382)=9.668, p=0.000], chest width [F(2,382)=13.920, p=0.000],
wrist circumference [F(2,382)=7.432, p=0.001] and centre back length [F(2,382)=6.68,
p=0.001].

Finding from cluster analysis using K-means method showed vertical measurement for
boys which is height measurement, cluster one (large) 119.46 cm cluster two (medium)
116.46 cm and cluster three (small) 109.35 cm. 9.1 per cent boys were in cluster 1,
40.9 per cent in cluster two and 50 per cent were in cluster 3. Subsequently findings for
cluster analysis for girls showed cluster one (large) 121.35cm, cluster two (medium)
117.59 cm and cluster three (small) 110.14cm. 5.9 per cent of girls were in cluster one,
28.9 per cent were in cluster two and 65.2 were in cluster three.

Principal Component Analysis found that chest circumference was the measurement
that influences each garment sizing developed for upper garment for both boys and girl.
Hip circumference was dominant measurement for S size girls and M size boys that
influence horizontal measurements for lower garment wheares waist circumference was
the horizontal measurement that other size.

In conclusion, findings of the study can help develop garment sizing that fit a large
number of children consumer aged 6 years. Garment sizing based on antropometric
measurement can increase consumer satisfaction in chosing and buying garment in
Malaysia market. The quality of garment lies in the fitting element of the clothes.
Therefore, latest and accurate and antropometric measurement need to be taken into
account when developing a proper fit garmet sizing.

BAB 1

PENDAHULUAN
1.1 Pengenalan

Saiz pakaian ialah satu set pengklasifikasian bentuk badan dalam keadaan yang piawai
(Petrova, 2007). Secara tradisinya, saiz pakaian dibangunkan berdasarkan gerak hati
pereka dan kaedah cuba jaya (Ashdown, 1998). Kaedah ini antara punca timbulnya
masalah berkenaan saiz pakaian yang menyebabkan timbul kekeliruan pengguna dalam
mengenal pasti saiz-saiz yang terdapat di pasaran untuk dipadankan dengan tubuh
badan mereka (Chung, Lin dan Wang, 2007). Senario ini juga berpunca daripada
pengilang yang sukar untuk menentukan saiz apa yang perlu digunakan dalam
mengeluarkan pakaian untuk pengguna (Hyussteen, 2006). Saiz pakaian yang padan
dengan tubuh badan boleh dibangunkan berdasarkan pengukuran antropometri dan
pengambilannya adalah secara saintifik dan data yang dikumpul adalah data yang
terkini (Ashdown dan Loker, 2005).

Selain itu, saiz pakaian yang baik adalah apabila saiz pakaian tersebut tepat, padan,
bilangan saiz tidak terlalu banyak namun dapat memenuhi sebahagian besar saiz badan
populasi sasaran (Istook dan Hwang, 2001). Lazimnya, masalah saiz pakaian tidak
padan adalah berpunca daripada data antropometri yang tidak tepat dan data yang telah
ketinggalan zaman (Apeagyei, 2010; Pisut dan Connel, 2007). Saiz pakaian yang
memenuhi kehendak pelbagai bentuk badan pengguna adalah amat sukar untuk
dibangunkan (Alexander et al., 2005; Apeagyei, 2010). Ini kerana manusia mempunyai
bentuk badan yang berbeza dan sukar diramal bentuk badan sebenar mereka jika
ukuran antropometri tidak diambil ke atas mereka (Simmon, Istook dan Devarajan,
2004; Huyssten, 2006; Schofield, Ashdown, Hethron, Labat dan Salusso, 2006; Pisut
dan Connel, 2007). Oleh yang demikian, tidak dinafikan bahawa saiz pakaian padan itu
terhasil daripada data antropometri yang tepat dan terkini (Apeagyei, 2010).

Antropometri didefinisikan sebagai pengukuran tubuh badan manusia. Antropometri
mengkaji ciri-ciri yang boleh diukur yang terdapat pada badan manusia (Beazley,
1996). Perbezaan data antropometri antara individu dipengaruhi oleh banyak faktor
yang mana antaranya gaya hidup individu dan latar belakang seperti jantina, etnik,
genetik, lokasi dan status ekonomi (Pechoux dan Gosh, 2002). Kajian antropometri
pada etnik-etnik terbesar di Malaysia perlu dalam usaha untuk menghasilkan barang
keperluan untuk penduduk Malaysia (Karmegan, Sapuan, Ismail, Shamsul Bahri,
Shuib, Mohana, Tamilmoli dan Hanapi, 2011; Rosnah, Mohd Rizal dan Sharifah
Norazizah, 2009). Umur dan jantina adalah dua faktor penting yang mempengaruhi
ciri-ciri bentuk badan kanak-kanak (Chung, Lin dan Wang, 2007).



Kanak-kanak merupakan golongan individu yang sedang mengalami perkembangan
tubuh badan yang mana golongan ini perlu memakai pakaian yang bersaiz tepat dengan
tubuh badan mereka (Kang, Choi dan Do, 2001). Perubahan tubuh badan kanak-kanak
yang berlaku dalam proses perkembangan perlu difahami secara mendalam agar saiz
yang dibangunkan berpadanan dengan saiz badan mereka dan seterusnya menghasilkan
pakaian yang padan yang akan melancarkan aktiviti rutin harian mereka sebagai kanak-
kanak (Otieno, Harrow dan Greenwood, 2005). Selain itu pakaian yang bersaiz tepat
membolehkan kanak-kanak menjalani perkembangan tubuh badan yang sihat dan
melicinkan perjalanan tumbesaran mereka (Hrzenjak, Dolezal dan Ujevic, 2013). Saiz
pakaian yang berfungsi dengan baik memberikan keselesaan, menjamin keselamatan
dan menimbulkan sikap berdikari dalam diri kanak-kanak (Otieno, Harrow dan
Greenwood, 2005). Oleh yang demikian, kanak-kanak amat memerlukan pakaian yang
berpadanan dengan tubuh badan mereka agar aktiviti dapat dilakukan dengan selesa
dan dapat mengelakkan daripada berlakunya kemalangan (Tongue, Otieno dan Cassidy,
2010).

Dalam membangunkan saiz pakaian kanak-kanak, ukuran tinggi adalah amat penting
kerana ukuran ini sangat pesat berkembang pada umur kanak-kanak (Huyssteen, 2000).
Bahagian-bahagian badan akan berkembang dengan pantas pada tempoh
perkembangan kanak-kanak (Chung, Lin dan Wang, 2007). Tambahan lagi, ukuran
tinggi ini mempunyai perkaitan yang sangat kuat dengan ukuran-ukuran badan lain
yang diperlukan dalam pembuatan pakaian (Gupta dan Gangadhar, 2004). Perkaitan
bahagian-bahagian badan pada kanak-kanak adalah sangat berbeza dengan orang
dewasa (Chung et al., 2007). Bagi membangunkan saiz pakaian kanak-kanak yang
masih mengalami pertumbuhan badan, kedua-dua ukuran bahagian badan iaitu ukuran
horizontal dan ukuran vertikal perlu dijadikan dimensi kawalan (Chung et al., 2007).
Ukuran tinggi merupakan ukuran vertikal yang lazimnya digunakan dalam saiz kanak-
kanak yang sedang membesar (Kang et al., 2001; Huyssteen, 2006; Chung et al., 2007).
Lilitan dada dan lilitan pinggang biasanya mewakili dimensi kawalan untuk ukuran
horizontal bagi pembuatan pakaian atas, manakala lilitan punggung lazimnya menjadi
ukuran horizontal utama dalam pembuatan pakaian bawah (Kang et al., 2001; Gupta
dan Gangadhar, 2004).

Kualiti pakaian ditentukan oleh saiz pakaian yang padan yang membolehkan si
pemakai melakukan aktiviti rutin seperti duduk, membongkok dan berjalan dengan
selesa tanpa halangan daripada pakaian yang dipakai (Lailata, Klepp dan Hauge, 2011).
Definisi kualiti produk dalam sehelai pakaian adalah dilihat melalui kemampuan
pakaian tersebut memberikan kepuasan kepada pengguna (Song dan Ashdown, 2013).
Pengguna akan menjangkakan mereka akan memakai pakaian yang padan yang boleh
didapati di pasaran (Kasambala, 2013). Saiz pakaian yang padan penting dalam
menentukan tahap kepuasan yang dialami oleh pengguna ketika membeli pakaian
(Pisut dan Connell, 2006; Kasambala, 2013). Pengguna akan mengutamakan padan
pada pakaian apabila mencari dan membeli pakaian di pasaran (Tselepis dan Klerk,
2004). Apabila saiz pakaian yang padan dengan saiz badan tidak ditemui di pasaran,
perasaan tidak puas hati dalam kalangan pengguna terhadap pakaian tersebut akan
timbul (LaBat dan DeLong, 1990; Workman, 1991; Alexander et al., 2005; Chen,
2007). Jika pengguna tidak menjumpai saiz pakaian yang padan dengan tubuh badan,

mereka akan membuat keputusan untuk tidak membeli pakaian tersebut dan ini akan
memberi impak negatif kepada pengeluar pakaian (Anderson, Brannon, Ulrich, Presley,
Woronko, Grasso dan Stevenson, 2001; Alexander et al., 2005).

Pengetahuan berkenaan elemen-elemen padan akan membantu pengilang dan pengguna
dalam mencari pakaian yang padan di mana ia akan memberi kesan kepada kepuasan
pengguna dalam membeli pakaian siap di pakai di pasaran tempatan (Kasambala,
2013). Bagi menghasilkan saiz pakaian yang padan, ia perlu dimulakan dengan
memahami bentuk badan bahagian-bahagian badan pengguna sasaran (Simmon et al.,
2004). Menawarkan pakaian yang padan merupakan kelebihan yang menguntungkan
kepada pengilang pakaian dalam meningkatkan kepuasan pengguna dalam berpakaian
(Kasambala, 2013). Pakaian padan adalah bermula dengan sistem saiz pakaian yang
berkesan kepada pengguna (Ashdown, 1998). Pembangunan saiz pakaian perlu
bermula dengan pengambilan ukuran antropometri ke atas populasi sasaran (Petrova,
2007).

Terdapat dua kaedah yang boleh digunakan untuk mengambil ukuran antropometri.
Kaedah pertama adalah secara manual dan kaedah kedua menggunakan mesin
pengimbas badan 3 Dimensi (Ashdown, 1998). Negara maju seperti United Kingdom
menjadikan ukuran antropometri sebagai asas dalam pembangunan saiz pakaian di
negara tersebut (Beazley, 1999). Croatia juga antara negara yang turut mengaplikasikan
data antropometri dalam pembangunan saiz pakaian di negara mereka (Ujevic dan
Hrzenjak, 2004). Selain itu, Taiwan merupakan negara yang tidak terkecuali
menjadikan data antropometri sebagai rujukan dalam pembangunan saiz pakaian.
Pembangunan saiz pakaian yang berdasarkan data antropometri amat penting dilakukan
bagi menghasilkan pakaian yang berpadanan dengan tubuh badan terutamanya dalam
kalangan kanak-kanak (Chung, Lin dan Wang, 2007). Thailand merupakan salah satu
negara ASEAN yang berusaha ke arah pembangunan saiz pakaian berdasarkan data
antropometri penduduknya. Pakaian di pasaran Thailand perlulah mempunyai saiz yang
berdasarkan data antropometri yang diambil ke atas populasi di negara itu bagi
memastikan pakaian yang berada di pasaran tersebut berpadanan dan boleh memenuhi
sebahagian besar saiz badan penduduknya (Chaiwanichisiri, Tantisiriwat dan Janchai,
2008; Charoensiriwath dan Sricahikul, 2009).

Pada masa kini saiz pakaian yang terdapat di pasaran Malaysia adalah berdasarkan
ukuran dari luar negara seperti UK dan US yang mengalami pengubahsuaian melalui
pengalaman penjahit bagi disesuaikan dengan bentuk badan pengguna di Malaysia
(Naimabh et al., 2007). Oleh yang demikian, kajian pembangunan saiz yang berdasarkan
ukuran antropometri perlu dilakukan di Malaysia agar hasil dari kajian ini memberi
banyak manfaat kepada banyak piak terutamanya pengguna.



1.2 Pernyataan Masalah

Saiz pakaian kanak-kanak yang terdapat di pasaran Malaysia kebanyakannya adalah
berdasarkan umur sahaja (Norsaadah, 2011). Umur bukan petunjuk yang baik untuk
menentukan saiz pakaian kanak-kanak, kerana kanak-kanak mengalami perkembangan
yang berbeza walaupun dalam satu kumpulan umur (Huyssteen, 2006). Penggunaan
umur semata-mata di dalam saiz pakaian akan memberikan peramalan bentuk badan
yang tidak jelas (Otieno dan Fairhurst, 2000 (a)). Tambahan pula, umur mempunyai
kaitan yang lemah dengan semua bahagian-bahagian badan (Huyssteen, 2006; Gupta
dan Gangadhar, 2004). Kajian lepas mendapati pembangunan saiz pakaian kanak-
kanak yang hanya menggunakan elemen umur semata-mata tidak dapat memenuhi
seramai 50 peratus bentuk badan pengguna kumpulan tersebut (Otieno, 2008).

Antara punca utama lain yang menyebabkan masalah saiz pakaian ialah penggunaan
data antropometri yang tidak terkini dalam pembangunan saiz pakaian serta
penglibatan sampel yang tidak menggambarkan populasi yang hendak disasarkan
(Chun Yoon dan Jasper, 1993; Noorsaadah, 2009; Pisut et al., 2007). Paling
memeranjatkan terdapat beberapa pengilang pakaian masih menggunakan data
antropometri yang diambil pada tahun 1940 an dalam pembuatan produk pakaian
mereka (Simmon et al., 2004).

Pembuatan pakaian di Malaysia pula adalah berdasarkan saiz pakaian dari negara luar
iaitu UK dan US yang telah diubah bagi disesuaikan dengan tubuh badan kanak-kanak
di Malaysia (Naimah et al., 2007). Berikutan senario ini pengguna biasanya
meluangkan masa yang lama bagi mendapatkan hanya sehelai pakaian yang
berpadanan dengan tubuh badan (Park, Nam, Choi, Lee dan Lee, 2009). Selain itu,
pengguna perlu mencuba beberapa helai pakaian yang mempunyai saiz yang sama bagi
mendapatkan pakaian yang betul-betul padan dengan tubuh badan (Desmarteau, 2000;
Park et al., 2009; Apeagyei, 2010). Masalah semakin rumit apabila saiz pakaian yang
terdapat di pasaran tidak konsisten di antara satu pengilang dengan pengilang yang lain
(Lee, 2013). Kadang-kala pengguna mengalami senario di mana saiz ‘M’ yang dibeli
pada hari ini tidak sama dengan saiz ‘M’ yang dibeli pada hari berikutnya. Senario ini
menunjukkan bahawa pembangunan saiz bagi setiap negara dan pengilang adalah tidak
konsisten dan berbeza di antara satu sama lain (Chun-Yoon dan Jasper, 1996; LaBat,
2007).

Masalah panjang lengan dan panjang seluar yang sangat berbeza dengan tubuh badan
kanak-kanak antara masalah padan yang berlaku kepada kanak-kanak berumur 6 tahun
(Kang et al., 2001). Berikutan masalah ini, didapati sebanyak 64 peratus pengguna
perlu melakukan pengubahsuaian baju yang dibeli untuk dipadankan dengan bentuk
badan mereka (Alexender et al., 2005).



Terdapat usaha murni untuk membangunkan saiz pakaian kanak-kanak berdasarkan
ukuran antropometri di Malaysia. Namun begitu, pembangunan saiz hanya
menggunakan data antropometri semata-mata, tiada penilaian pakar yang menggunakan
model hidup dan tiada pengujian sampel saiz pakaian ke atas populasi sasaran (Naimah
et al., 2007; Noorsaadah, 2011). Terdapat hasil kajian yang melaporkan bahawa
pengeluar pakaian tradisional menggunakan boneka pakaian berbentuk tiga dimensi
yang mewakili beberapa jenis bentuk badan pengguna sasaran bagi menentukan sama
ada pakaian yang dikeluarkan oleh syarikat mereka padan atau sebaliknya (Barona,
2005). Penggunaan boneka pakaian tidak dapat menunjukkan kepada penilai sama ada
pakaian yang dipakai memberi keselesaan apabila melakukan pergerakan rutin
(Tselepis dan Klerk, 2004; Pechoux dan Gosh, 2002; Strydom, 2006).

Selain itu, terdapat juga kajian pembangunan saiz pakaian di Malaysia yang
menggabungkan ukuran antropometri kumpulan umur kanak-kanak berumur 7 hingga
12 tahun dan dianalisis untuk mengklasifikasikan bentuk badan mereka kepada saiz
badan kecil, sederhana dan besar (Norsaadah, 2011). Ini bermakna, di dalam saiz badan
kecil terdapat kanak-kanak berbadan kecil yang berumur 12 tahun. Manakala di dalam
saiz besar terdapat kanak-kanak berbadan besar berumur 7 tahun. Kajian lepas di ini
tidak memfokuskan kepada hanya satu kumpulan umur. Penghasilan hanya satu saiz
untuk kumpulan umur yang digabungkan kemungkinan akan menimbulkan masalah
dari segi padanan saiz dengan tubuh badan. Penggabungan umur dalam pembangunan
saiz bertentangan dengan kenyataan yang mana bentuk badan seseorang manusia itu
akan berubah jika berlakunya pertambahan umur dan berat (Bye, La Bat dan Delong,
2006). Kelompok kanak-kanak tidak boleh berkongsi saiz kerana semakin
bertambahnya umur mereka semakin berlakunya jurang perbezaan yang ketara pada
tubuh badan mereka (Kang et al., 2001). Tambahan lagi, golongan ini masih dalam
tempoh pertumbuhan tubuh badan (Tongue et al., 2010). Bagi kanak-kanak berumur 6
tahun, mereka sedang mengalami pertumbuhan yang lebih pesat berbanding kumpulan
umur kanak-kanak yang lain. Oleh yang demikian, kajian ini hanya melibatkan kanak-
kanak berumur 6 tahun sahaja dalam membangunkan saiz pakaian mereka.

Bagi mengesahkan saiz pakaian, kajian sebelum ini hanya menggunakan kaedah
‘aggregate loss of fit’ untuk menentukan saiz pakaian yang dibangunkan padan dengan
bentuk badan populasi sasaran (Mc Culloch, Paal dan Ashdown, 1998). Aggregate loss
of fit ialah kaedah menggunakan formula Matematik bagi menentukan saiz pakaian
yang telah dibangunkan padan atau sebaliknya (Chung, Lin dan Wang, 2007; Gupta
dan Gangadhar, 2004; Mc Culloch et al., 1998). Kaedah pengesahan menggunakan
formula tidak memberi jawapan yang tepat sama ada padan atau sebaliknya saiz
pakaian yang dibangunkan.

Terdapat juga saiz pakaian yang dibangunkan tidak menggunakan ukuran antropometri
tetapi mengambil pakaian sedia ada di pasaran yang sering menjadi pilihan pengguna
dan terus melalui proses penilaian pakar (Barona, 2005). Penambahbaikan saiz hanya
berlaku pada proses penilaian pakar (Barona, 2005). Ini bertentangan dengan kenyataan



yang mana pengukuran antropometri yang semasa dan tepat perlu diambil dahulu
daripada populasi sasaran dalam usaha membangunkan saiz pakaian (Apeagyei, 2010).

Tambahan pula, proses penilaian pakar terhadap saiz pakaian kanak-kanak masih
belum dijalankan oleh sebarang penyelidik di dalam mahu pun di luar Malaysia. Kajian
saiz pakaian kanak-kanak sangat kurang dilakukan jika dibandingkan dengan kumpulan
umur yang lain (Kang et al., 2001). Kajian berkenaan antropometri dan saiz pakaian
lebih tertumpu kepada psikologi, mitos dan realiti dalam pembelian pakaian dalam
kalangan pengguna kanak-kanak (Hrzenjak et al., 2013). Kajian sebelum ini tentang
padan dan pengujian nya banyak tertumpu kepada kumpulan umur dewasa lelaki dan
perempuan (Barona, 2005). Namun begitu, kajian penilaian pakar dan pengujian
sampel secara langsung terhadap populasi sasaran masih belum lagi dijalankan. Kajian
pembangunan saiz pakaian di Malaysia sebelum ini memberi manfaat lebih kepada
pereka pakaian, pengilang dan peruncit pakaian dalam meningkatkan keuntungan dan
mengurangkan kerugian mereka (Noorsaadah, 2011).

Kajian lepas yang dilakukan di Malaysia oleh Naimah et al., (2007) dan Noorsaadah
(2011) tidak menyatakan dengan jelas nisbah penglibatan setiap tiga etnik terbesar di
Malaysia dan nisbah penglibatan responden dari kedua-dua lokasi bandar dan luar
bandar dalam membangunkan saiz pakaian yang hanya berdasarkan ukuran
antropometri. Penglibatan lokasi bandar dan luar bandar juga mempengaruhi
penghasilan saiz pakaian.

Kajian pembangunan saiz pakaian sebelum ini yang dijalankan di Malaysia tidak
menggunakan jumlah saiz sampel yang boleh mewakili jumlah populasi sasaran
(Naimah et al., ; Noorsaadah, 2011). Jika saiz sampel yang digunakan benar-benar
menggambarkan jumlah populasi sasaran, ini akan memberikan mean sampel kajian
hampir menyamai dengan mean populasi sasaram (Field dan Miles, 2010).

Oleh yang demikian, kajian ini perlu dijalankan bagi menutup kelompangan proses-
proses kajian terdahulu dengan mengikuti langkah demi langkah untuk menghasilkan
saiz pakaian baru yang padan. Kajian ini optimis tidak meninggalkan mana-mana
langkah dan tidak terhenti pada satu langkah yang masih boleh memperbaiki saiz
pakaian. Kajian ini perlu dilakukan bagi mencadangkan susunan proses yang wajib
dijalankan oleh pihak-pihak yang terlibat yang cuba untuk membangunkan saiz pakaian
baru yang padan. Hal ini kerana pematuhan setiap langkah mengikut tertib dalam
proses ini dan penglibatan etnik terbesar dalam sesebuah negara adalah perlu agar saiz
pakaian yang bakal dihasilkan benar-benar menggambarkan bentuk badan penduduk
negara tersebut. Pembangunan saiz pakaian yang berdasarkan ukuran antropometri dan
melalui proses-proses penambahbaikan padan perlu dijalankan secepat mungkin untuk
menyelesaikan masalah-masalah padan yang berlaku pada masa kini (Kang et al.,
2001).



1.3 Objektif Kajian

Kajian ini bertujuan untuk membangunkan saiz pakaian kanak-kanak berumur 6 tahun
berdasarkan ukuran antropometri. Objektif-objektif khusus adalah seperti berikut:

1. Untuk memerihalkan ukuran antropometri dan membezakannya mengikut jantina,
lokasi dan etnik.

2. Untuk mengklasifikasikan saiz badan kanak-kanak berumur 6 tahun kepada tiga saiz
badan iaitu kecil (S), sederhana (M) dan besar (L).

3. Untuk menentukan ukuran horizontal yang dominan yang mempengaruhi
pembangunan setiap saiz pakaian (S, M dan L).

4. Untuk membangunkan saiz pakaian baru bagi kanak-kanak berumur 6 tahun.

14 Kepentingan Kajian

Hasil kajian ini penting kepada beberapa pihak antaranya:

i) Pengguna

Kajian ini penting kepada pengguna kerana kajian ini boleh menjimatkan masa, kos
dan tenaga pengguna dalam pemilihan pakaian di pasaran (Alexander et.al, 2005).
Pelaksanaan kajian ini akan menyebabkan pengguna Malaysia boleh menemukan
pakaian yang bersaiz tepat yang memenuhi tubuh badan mereka. Saiz pakaian yang
dibangunkan mengikut kaedah-kaedah yang sistematik ini akan menyebabkan tiada lagi
timbul kekeliruan terhadap saiz pakaian dalam kalangan pengguna di Malaysia.
Tambahan lagi pakaian yang dihasilkan lebih selesa di badan dan boleh meningkatkan
kepuasan pengguna dalam berpakaian.

Pembelian barangan atas talian pada masa kini berkembang seperti cendawan tumbuh
selepas hujan. Produk pakaian merupakan antara barangan yang sering menjadi pilihan
kepada pengguna untuk membelinya di atas talian. Pakaian tidak padan dengan tubuh
badan adalah masalah yang sering dihadapi oleh pengguna apabila membeli pakaian di
atas talian (Petrova dan Ashdown, 2012). Oleh yang demikian, pelaksanaan kajian ini
ke atas kumpulan pengguna sasaran akan membantu peniaga dan pengguna dalam
meningkatkan kepentingan masing-masing.

ii) Pengilang pakaian

Selain itu, kajian ini juga berkepentingan kepada pengilang pakaian. Saiz yang
dibangunkan boleh dijadikan rujukan kepada pengilang dalam menghasilkan pakaian
untuk pasaran di Malaysia. Kewujudan saiz pakaian yang berdasarkan pengguna



Malaysia menyebabkan pakaian yang mempunyai saiz yang bertepatan dapat
dihasilkan dalam kuantiti yang mencukupi dan tidak berlebihan. Oleh yang demikian,
kerugian syarikat berpunca daripada mengeluarkan pakaian yang mempunyai saiz yang
salah dapat dikurangkan (Shin dan Istook, 2007). Jika perkara ini berlaku keuntungan
syarikat dapat ditingkatkan. Saiz pakaian yang bersesuaian dengan pengguna Malaysia
boleh menjimatkan kos syarikat untuk pengeluaran pakaian yang mana hanya pakaian
yang bersaiz tepat yang memenuhi tubuh badan pengguna Malaysia sahaja yang akan
dikeluarkan. Ini bermakna, dengan adanya saiz yang tepat pembaziran terhadap
pengeluaran pakaian yang tiada permintaan akibat saiz yang salah dapat dikurangkan.

iii) Pereka pakaian

Bagi pereka pakaian pula, kajian ini diharapkan dapat membantu mereka dalam
menghasilkan pakaian yang berpadanan dengan tubuh badan pengguna Malaysia.
Terdapatnya saiz yang tepat membolehkan pola pakaian akan dibentuk dengan tepat
yang akhirnya akan menghasilkan pakaian yang menepati bentuk badan pengguna
Malaysia (Bond, Lioa dan Turner, 2000). Oleh yang demikian, pereka pakaian dapat
membentuk pakaian yang mempunyai perbezaan ukuran antara badan dan pakaian
yang sangat kecil.

iv) Kerajaan Malaysia

Selain itu, hasil kajian ini juga boleh dijadikan rujukan oleh kerajaan Malaysia untuk
dijadikan sebagai penanda aras bagi menentukan bentuk badan sebenar penduduknya.
Keberadaan data antropometri ini, membolehkan saiz pakaian yang terdapat di
Malaysia pada masa sekarang dapat ditambah baik dan dapat diselaraskan. Kerajaan
Malaysia juga boleh menggunakan data ini sebagai saiz pakaian nasional yang harus
dijadikan penanda aras oleh pihak yang terlibat jika mahu pakaian buatan mereka
berada di pasaran Malaysia. Selain itu, data ini juga boleh dijadikan rujukan oleh
SIRIM dalam mengemas kini semula Saiz piawai untuk pakaian dan data yang telah
dikemas kini boleh disyorkan kepada pengeluaran pakaian di Malaysia.

1.5 Batasan Kajian

Terdapat beberapa batasan yang perlu difikirkan sebelum mengaplikasikan hasil kajian
ini kepada realiti. Pada asasnya, batasan utama yang perlu diambil kira dalam kajian ini
sebagai batasan ialah kaedah kajian. Pertama sekali, kebanyakan kajian lepas di luar
Malaysia menggunakan pengimbas badan 3D untuk mengambil ukuran antropometri.
Penggunaan kaedah ini adalah lebih mudah dan kebarangkalian mendapat ukuran yang
tepat adalah tinggi. Sebab utama mengapa kajian ini tidak menggunakan pengimbas
badan 3D dalam pengambilan ukuran adalah kerana jumlah responden yang sedikit
yang mana hanya melibatkan sampel, kekangan kos, pengurusan alat dan kumpulan
umur responden iaitu kanak-kana 6 tahun. Penggunaan pengimbas badan 3D akan
memberikan maklumat berkenaan ukuran antropometri yang tepat apabila penglibatan
semua kanak-kanak di dalam populasi sasaran dan responden yang terlibat dapat berdiri



tegak dalam jangka masa yang lama ketika ukuran diambil. Oleh yang demikian,
ketepatan ukuran antropometri dalam kajian ini banyak bergantung kepada emosi dan
perilaku responden pada saat ukuran diambil.

Kedua, disebabkan kekangan kos, responden kajian ini hanya melibatkan kanak-kanak
yang terdapat di negeri Selangor dan bersekolah di pra sekolah kelolaan Kementerian
Pelajaran Malaysia serta hanya berjumlah dalam lingkungan 350 hingga 400 orang
responden. Penglibatan hanya satu negeri sahaja iaitu Selangor dan jumlah sampel
yang sebegini menimbulkan isu jika ia hendak dibandingkan dengan jumlah populasi
kanak-kanak yang terdapat di Malaysia dalam istilah untuk menggambarkan bentuk
badan sebenar kanak-kanak di Malaysia. Walaupun kajian ini hanya menggunakan
sampel saiz dari negeri Selangor, namun hasil kajian ini masih boleh dijadikan rujukan
kepada pihak yang berkenaan untuk mendapatkan bayangan berkenaan bentuk badan
kanak-kanak Malaysia yang terdiri daripada berbilang etnik dan agama.

1.6 Definisi Istilah

1.6.1  Antropometri

Konsepsual: Pengukuran bentuk badan manusia dengan lebih spesifik (Beazley,
1996).
Operasional: Ukuran badan yang merangkumi ukuran tinggi, berat dan 13 ukuran

yang biasa digunakan oleh pereka pakaian untuk membuat kemeja,
blaus dan seluar.

1.6.2  Saiz pakaian

Konsepsual: Saiz pakaian ialah satu set pelbagai kumpulan saiz badan yang
terdapat dalam pasaran (Ashdown, 2000). Ia juga didefinisikan
sebagai pengklasifikasian bentuk badan dalam keadaan yang piawai
(Petrova, 2007).

Operasional: Mengklasifikasikan bentuk badan kepada tiga saiz pakaian iaitu saiz
kecil ‘S’, sederhana ‘M’ dan besar ‘L’.

1.6.3 Kaedah pengukuran manual

Konsepsual: Pengukuran yang diambil menggunakan peralatan seperti skala
penimbang, stadiometer, tali pengukur dan caliper (Ashdown, 2000)

Operasional: Pengukuran yang diambil sendiri oleh penyelidik menggunakan
peralatan seperti tali pengukur untuk mengukur lebar, lilitan dan
panjang bahagian badan. Skala pemberat digunakan untuk mengukur
berat, dan stadiometer untuk mengukur tinggi responden.



1.6.3  Padan (fit)

Konsepsual:

Operasional:

Padan ialah kualiti pada sehelai pakaian yang memenuhi kehendak
bentuk badan (Workman dan Lentz, 2000). Selain itu, ia mempunyai
hubungan dengan pakaian dan badan (Ashdown dan Delong, 1995).
Pakaian yang benar-benar padan akan menutup bahagian-bahagian
badan yang dirasakan tidak cantik oleh pemakai dan menjadikan
badan kelihatan lebih cantik (Ashdown et al., 2004). Konsep padan
pada pakaian perlu berdasarkan tiga faktor iaitu seimbang, ruang
untuk pergerakan dan penampilan (Rashband dan Liechty, 2006).

Pakaian yang dipakai tergantung licin pada badan responden tanpa
sebarang kedutan akibat daripada kesan longgar atau ketat.

1.6.5 Pola pakaian

Konsepsual:

Operasional:

1.6.6 Pakaian

Konseptual:

Operasional:

1.6.7 Etnik
Konseptual:

Operasional:

Rangka bentuk rajah badan untuk membuat pakaian (Glosari Seni
Reka Fesyen, 1993).

Terdapat dua set pola pakaian yang dibentuk dalam kajian ini.
Pertama, pola pakaian yang dibentuk berdasarkan data antropometri.
Pola pakaian ini dibentuk sebelum membuat pakaian untuk
digunakan dalam proses penilaian pakar. Kedua, pola yang dibentuk
dengan menggunakan hasil gabungan ukuran antropometri dan
penilaian pakar. Pola ini dibentuk untuk proses pengujian dan
pengesahan saiz pakaian ke atas responden. Terdapat tiga saiz
pakaian yang telah dipindahkan kepada pola. Pola pakaian perlu
dibentuk dahulu sebagai memudahkan penyelidik membetulkan
sebarang kesilapan pada nilai ukuran. Peringkat pola adalah proses
pembetulan saiz pakaian.

Sesuatu yang dipakai seperti baju, seluar dan lain-lain (Kamus
Dewan Bahasa Edisi Ketiga, 1996)

Merujuk kepada tiga helai baju dan tiga helai seluar masing-masing
bagi kanak-kanak lelaki dan perempuan bagi saiz pakaian yang
berdasarkan data antropometri. Merujuk juga tiga helai baju dan tiga
helai seluar masing-masing bagi kanak-kanak lelaki dan perempuan
berdasarkan kajian antropometri dan proses penilaian pakar.

Bangsa manusia (Kamus Dewan Bahasa Edisi Ketiga, 1996).

Tiga etnik terbesar yang berada di Malaysia iaitu Melayu, Cina dan
India. Pecahan jumlah sampel untuk setiap etnik adalah berdasarkan
nisbah 3 : 2: 1. Nisbah ini digunakan adalah dengan mendefinisikan
sebagai jumlah etnik Melayu lebih ramai daripada etnik Cina, serta
etnik Cina lebih ramai daripada etnik India.

1.6.8 Pakar

Konseptual: Individu yang terlibat dalam bidang pembuatan pola pakaian,
penjahit pakaian, pereka pakaian, pembuatan boneka pakaian dan
pengurus di bahagian padan bagi sesebuah syarikat pakaian
(Strydom, 2006; Ashdown dan Connell, 2006; Workman, 1991;
Boorady, 2011; Petrova at al., 2008; Petrova dan Ashdown, 2012).

Operasional: Pakar dalam kajian ini merujuk kepada mereka yang memenuhi
kriteria seperti berikut:

1. Boleh melukis pola,

ii. Boleh menggunting pakaian dan boleh menjahit pakaian.

iii. Mendapat pendidikan formal dalam bidang jahitan sekurang-kurangnya
pada peringkat sijil.

iv. Individu yang mempunyai sekurang-kurangnya tiga tahun pengalaman
menjahit dan masih menjahit semasa kajian dijalankan.

V. Individu yang telah menghadiri kelas berkenaan pakaian secara formal.

1.6.9 Model hidup

Konseptual:

Operasional:

1.6.10 Bandar
Konseptual:

Operasional:

Individu yang mempunyai bentuk badan dan data ukuran
antropometri mengikut saiz yang dibangunkan (Barona, 2005).

Kanak-kanak yang mempunyai ketinggian yang ditetapkan untuk
setiap saiz pakaian bagi lelaki dan perempuan. Terdapat tiga orang
model lelaki dan tiga orang model perempuan yang memperagakan
saiz pakaian kecil ‘S’, sederhana ‘M’ dan besar ‘L’.

Kawasan yang diwartakan dan kawasan tepu bina yang bersempadan
dengannya dan gabungan kedua-dua kawasan ini yang mempunyai
penduduk seramai 10,000 orang. Kawasan yang mempunyai jarak
sekurang-kurangnya 5 km dari pusat bandar (Jabatan Perangkaan
Malaysia, 2000).

Merujuk kepada status lokasi sekolah yang dicatatkan oleh pihak

Kementerian Pelajaran Malaysia tahun 2012.

1.6.11 Luar bandar

Konseptual:

Operasional:

Penempatan yang meliputi semua jenis kampung dan penempatan
kecil yang kurang daripada 10, 000 orang penduduk dan bercirikan
kawasan pertanian serta kawasan sumber alam semula jadi. Ciri-ciri
kawasan adalah meliputi semua jenis kampung atau penempatan
kecil yang kurang dari 10, 000 orang yang tinggal secara
berkelompok, sejajar dan bertaburan seperti kampung tradisi,
kampung FELDA, kampung FELCRA, kampung orang asli,
penempatan ladang, kampung baru dan pusat-pusat penempatan atau
bandar-bandar baru dalam kawasan Lembaga Kemajuan Wilayah
(Jabatan Perangkaan Malaysia, 2000).

Merujuk kepada status lokasi sekolah yang dicatatkan oleh pihak

Kementerian Pelajaran Malaysia tahun 2012.

